
内容概要

　　《全宋诗(17)(繁体竖排版)》所收各家诗，无论绿自别集，抑或辑自他书，均详注出处。
凡旧籍中一诗互见数人集中或名下而难以确定归属者，一律重收，各于题下互注又见。
凡可确证系他人之诗而误收或误题者，则移入存目，并说明原由。

章节摘录

　　题画扇　　白颊饶春思，梅梢喜可知。
声声催烂漫，定是雪晴时。
　　东坡挽词　　从来忧患许追随，末路文词特见知。
肯向虞兮悲盖世，空惭赐也可言诗。
炎荒不死疑阴相，汉水相招本素期。
月堕星沈岂人力，辉光他日看丰碑。
　　石敏若挽词　　万年风采属当时，堕地能班世有儿。
梦笔方传符昔应，玉楼何事遽先期。
无由负弩瞻前导，空叹骑鲸去不疑。
老矣无从忘肉味，余音犹幸接吹篪。
　　李希武挽词　　十年枯木不知春，每向尊前得可人。
申叔共瞻云外翼，元宾岂是辙中鳞。
扬帆巨浸方期远，摧辐穷途定有因。
后学从谁识头角，祇应遣藁是通津。

